
					এই পাতাটির মুদ্রণ সংশোধন করা প্রয়োজন। 
ষষ্ঠ অধ্যায় : বৈদ্য ও কায়স্থাদির কথা শ্রীহট্টের ইতিবৃত্ত ১১৩
“শ্রীনাথ কবি দিল মোহাম্মদ নবি” নামে ঢাকাদক্ষিণে চারি দস্তখত প্রচলিত ছিল। তন্মধ্যে প্রথম দস্তখতই শ্রীনাথ দত্তের নামান্বিত। দত্তরালীর দত্তগণই এই সম্মানের অধিকারী স্বগীয় কালিকাপ্রসাদ চৌধুরী ইদানিং দৈবকীনন্দনের বংশে একজন ক্ষমতাশালী মিরাসদার ছিলেন।
“কবি”—এই অস্তিত্ববিহীন দস্তখতের বিবরণ ইতিপূৰ্ব্বে বলিয়াছি, রায়গড়ের চৌধুরী বংশীয়গণ এই সম্মানের অধিকারী ।
দিল মোহাম্মদ বংশীয়গণ কাণিশালি গ্রামে অবস্থিতি করিতেছেন। নবি.বংশীয়গণ রণকেলী (রণিকাইল) ও আমুড়ার চৌধুরী বংশ । এই বংশীয় প্রতাপান্বিত জমিদার মৌলবী আবদুল রহিম
চৌধুরী একটি খাল সুরমা নদী পর্যন্ত খনন করাইয়াছিলেন, উহাই "মৌলবী খাল" নামে প্রসিদ্ধ ।
পথকবংশ
দত্তরালির মোনশীর পাড়ায় কৃষ্ণাত্রেয় গৌত্রীয় আর এক দত্ত বংশের বাস। এই বংশে জানকীরাম দত্ত একজন উন্নত পুরুষ ছিলেন; তাহার রতিকান্ত ও মধুসূদন নামে দুই পুত্র ছিলেন। মধুসূদনের দুই পুত্র, ইহাদের নাম গণেশরাম ও জয়রাম । এই ভ্রাতৃদ্বয়ের নামে যথাক্রমে তত্ৰত্য ১২৭ নং. ১২৮ নং তালুকের বন্দোবস্ত হইয়াছিল। জয়রামের ধনরাম ও জগজীবন নামে দুই পুত্র ছিলেন। তন্মধ্যে ধনরামের পুত্রের নাম দত্ত এবং জগজীবনের রামগঙ্গা, রামগোবিন্দ, রামকেশব ও রামরতু নামে চারিজন পুত্র ছিলেন; ইহাদের সময়ে হালাবাদি জরিপ হয়। রামগঙ্গা ও গোবিন্দের নামে ১২৬ নং “গোবিন্দগঙ্গ” তালুক এবং চণ্ডীদত্তের নামে ১৩২ নং তালুক বন্দোবস্ত হইয়াছিল।
রামগঙ্গা সদর বোর্ডের দেওয়ান ছিলেন, এই পদ রেজিষ্টারের পদের তুল্য ছিল । রামগঙ্গা মিশ্রবংশীয় রতিকান্ত তর্কসিদ্ধান্তকে ব্ৰহ্মত্র দান করেন, পুত্রের নাম ব্রজমোহন: ইনি ঢাকাদক্ষিণের শ্ৰীমহাপ্ৰভু বিগ্রহ দর্শনে গিয়া শ্রীমূৰ্ত্তির প্রতি চাহিয়া ভাববশে সঙ্গীত রচনা করিতেন; দুই একটি সঙ্গীত এখনও লোক-মুখে শুনা গিয়া থাকে। তাহার পুত্র মাধবচন্দ্র ফৌজদারী আদালতের সেরেস্তাদার ছিলেন। তাহার পুত্র গোলক চন্দ্র তৎকালীন ইংরেজী উচ্চ পরীক্ষায় উত্তীর্ণ হইয়া সবজজ পদে নিয়োজিত হইয়াই মৃত্যুমুখে পতিত হইয়াছিলেন। পূৰ্ব্বোক্ত রামগোবিন্দের পুত্র কৃষ্ণগোবিন্দ ও রাধাগোবিন্দ; তন্মধ্যে রাধাগোবিন্দের পুত্র নবকিশোর দত্ত একাউণ্টেণ্ট পদে নিযুক্ত হইয়া পরে ইনসপেক্টারের পদ গ্রহণ করিয়াছিলেন; ইহার পুত্রাদি বওঁমান আছেন।
কর-বংশ-কথা ঢাকাদক্ষিণের নিজ ঢাকাদক্ষিণ গ্রামবাসী করবংশীয়গণের পূৰ্ব্বপুরুষ পরমানন্দ কর নিজ পুরোহিত সহ এস্থানে বাস করেন, বাণীনাথ বিদ্যাসাগরের বংশই ইহাদের পুরোহিত বংশ । এই ংশের বিবরণ জ্ঞাত হওয়া যায় নাই। বংশ তালিকায় দৃষ্ট হয় যে, এই বংশে জনসংখ্যা নিতান্ত কম ছিল না; কিন্তু সম্প্রতি জন সংখ্যার অল্পতাই পরিলক্ষিত হয়। এই বংশীয় রামনাথ, নরহরি ও বিদ্যানন্দ কর প্রভৃতি ঢাকাদক্ষিণের ভূমির কর নিদ্ধারণ কার্যে নিয়োজিত ছিলেন বলিয়া

২৩. শ্রীহট্টের ইতিবৃত্ত পূৰ্ব্বাংশ ২য় ভাগ ৩য় খণ্ড ১ম অধ্যায় দেখ। صح ۱ - ۴-ک بی بی بی مهیبیام، حیاییتهای سیاه وجRق

		 এই পাতা শেষ সম্পাদিত হয়েছে ০২:৩৩টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







